

2


[image: ]

ЧӐВАШ РЕСПУБЛИКИН
САККУНӖ

ЧӐВАШ РЕСПУБЛИКИН 
"ТРАНСПОРТ ХАТӖРӖСЕНЕ АВТОМОБИЛЬ 
ҪУЛӖСЕМПЕ ВӐХӐТЛӐХА ҪӲРЕМЕ ЧАРМАЛЛИ
Е ҪӲРЕМЕ ПӐРАХТАРМАЛЛИ СӐЛТАВСЕМ ҪИНЧЕН" САККУННЕ УЛШӐНУСЕМ КӖРТЕССИ ҪИНЧЕН

Чӑваш Республикин Патшалӑх Канашӗ
2022 ҫулхи юпа уйӑхӗн 27-мӗшӗнче
йышӑннӑ

1 статья
Чӑваш Республикин "Транспорт хатӗрӗсене автомобиль ҫулӗсемпе вӑхӑтлӑха ҫӳреме чармалли е ҫӳреме пӑрахтармалли сӑлтавсем ҫинчен" 2007 ҫулхи чӳк уйӑхӗн 15-мӗшӗнчи 72 №-лӗ саккунне (Чӑваш Республикин Патшалӑх Канашӗн ведомоҫӗсем, 2008, 75, 77 №-сем; 2009, 81 №; 2012, 
92 № (I том) ҫакӑн пек улшӑнусем кӗртес:
1) ятне ҫакӑн пек ҫырса хурас :
"ЧӐВАШ РЕСПУБЛИКИНЧЕ ТРАНСПОРТ 
ХАТӖРӖСЕНЕ РЕГИОН, МУНИЦИПАЛИТЕТСЕМ ХУШШИНЧИ ТАТА ВЫРӐН ПӖЛТЕРӖШЛӖ 
АВТОМОБИЛЬ ҪУЛӖСЕМПЕ ВӐХӐТЛӐХА ҪӲРЕМЕ 
ЧАРАССИ Е ҪӲРЕМЕ ПӐРАХТАРАССИ ҪИНЧЕН";
2) 2 статьяна ҫакӑн пек ҫырса 41-мӗш пункт хушса хурас:
"41) Федерацин "Раҫҫей Федерацийӗнче ҫул ҫӳреве йӗркелесси тата Раҫҫей Федерацийӗн уйрӑм саккунӗсен акчӗсене улшӑнусем кӗртесси ҫинчен" 2017 ҫулхи раштав уйӑхӗн 29-мӗшӗнчи 443-ФЗ №-лӗ саккунӗпе ки-лӗшӳллӗн ҫул ҫӳреве йӗркелес ӗҫ витӗмлӗхне тивӗҫтерес тӗллевпе;";
3) 3 статьяра:
а) иккӗмӗш абзацра "тавра ҫул тӑвас енӗпе мерӑсем йышӑнмалла" сӑмахсене "автомобиль ҫулӗсем тӗлӗшпе ҫул ҫӳрес ӗҫе йӗркелес енӗпе, ҫав шутра тавра ҫулсем тӑвас енӗпе мерӑсем йышӑнмалла" сӑмахсемпе улӑштарас, "чармалли" сӑмаха "чармаллине" сӑмахпа улӑштарас, "тавра ҫулпа кайма пулни" сӑмахсене "тавра ҫулпа усӑ курма пулни" сӑмахсемпе улӑштарас;
ӑ) ҫакӑн пек ҫырса абзац хушса хурас:
"Ҫул ҫӳреве йӗркелес ӗҫ витӗмлӗхне тивӗҫтерес тӗллевпе транспорт хатӗрӗсене вӑхӑтлӑха ҫӳреме чарасси е ҫӳреме пӑрахтарасси ҫинчен йышӑну тунӑ чухне Чӑваш Республикин ӗҫ тӑвакан влаҫӗн ҫул ҫӳреве йӗркелес енӗпе ӗҫлекен полномочиллӗ органӗ, вырӑнти хӑй тытӑмлӑхӑн ҫул ҫӳреве йӗркелес енӗпе ӗҫлекен полномочиллӗ органӗсем халӑха транспорт пулӑшӑвӗпе тивӗҫтерес ӗҫ пахалӑхне ӳстерме пулӑшакан компенсаци мероприятийӗсене (пассажирсене тата багажа тӑтӑш турттармалли маршрутсен ӗҫ пахалӑхне ӳстересси, тӑтӑш турттармалли ҫӗнӗ маршрутсем уҫасси е ку чухнехи маршрутсен турттармалли майӗсене пысӑклатасси, парковкӑсем (парковка вырӑнӗсем) йӗркелесси, инфратытӑма велосипедпа ҫӳрекенсен ҫӳревне ти-вӗҫтерес тӗллевпе аталантарасси, ҫавнашкал ытти ӗҫсем) туса ирттерме тивӗҫлӗ.".

2 статья
Ҫак Саккун ӑна официаллӑ йӗркепе пичетлесе кӑларнӑ кун хыҫҫӑн вунӑ кун иртсен вӑя кӗрет. 

	Чӑваш Республикин
Пуҫлӑхӗ
	
О. Николаев

2022 çулхи чӳк уйӑхӗн 2-мӗшӗ

